
Түйін: Бұл мақалада оқыту процесінде мобильді технологиялар арқылы информатиканы оқыту әдістемесін жасау, оның тиімділігін тәжірибелік-эсперименттік тексеру және отандық, шетелдік тәжірибелері сипатталады.


Тірек сөздер: мобильді қосымшалар,электрондық оқулықтар,онлайн оқыту.

Қазіргі қоғамның даму кезеңі оған ақпараттық технологиялардың күшті әсерімен сипатталады, олар адам қызметінің барлық салаларына енеді, елдегі ақпараттық ағындардың таралуын қамтамасыз етеді және жаһандық ақпараттық кеңістікті құрайды. Қоғамды ақпараттандырудың ажырамас және маңызды бөлігі білім беруді ақпараттандыру болып табылады.
Мобильді технологияларды білім беруде қолдану икемді, қолжетімді, жекелендірілген білім беруді қолдайтын технологиялардың арқасында жасалған жаңа білім беру ландшафтының бір бөлігі болып табылады. Білім алушылардың ұялы телефондарды және ойын консолі сияқты басқа технологияларды күнделікті қолдануы, оларды білім беру үшін де пайдалануға болады. Қазіргі таңда барлық әлемде мобильді білім беруді жылдам ендірудің негізгі қозғаушы күші болып табылады. Мобильді білім беру балаларға, жастарға және ересектерге сапалы білім беруді қамтамасыз ету бойынша әлемдік міндеттемелерді жасауға ықпал етуі мүмкін екенін атап өткен жөн, өйткені бұл барлық адамдарға білім беру мақсатында көрсетілген.
1980 жылдары IBM алғаш болып дербес компьютерді енгізген болатын. Бірдей операциялық жүйелері бар дербес компьютерлердің жан-жақты таралуы олардың қолданушыларына ақпараттар мен қосымшаларды бөлісуге мүмкіндік берді. 1990 жылдары қалта компьютерлері мен электронды оқу мәліметтерін пайдаланатын алғашқы тәжірибелер пайда болды, алайда сол кезде технология нақты мобильді білім беру нарығын құру үшін жеткілікті дамымаған болатын. 1990 жылдың басында үстел үсті есептеу техникасының дамуы, сондай-ақ компоненттер бағасының арзандауы қазіргі күнге дейін бүгінгі ақпараттық қоғамға біршама әсер ететін әлемдік желінің пайда болуына және дамуына зор ықпал етті. Веб-сайттар, блогтар, дауыстық байланыс, интернет-радио және теледидар, әлеуметтік медиа көптеген адамдар үшін байланыстың негізгі бір бөлігі ретінде интернет желісінің қалыптасуына көптеген зор үлес қосты. Информатика жәнеде ақпараттық технологиялар стационарлық дербес компьютермен, оған байланысқан жергілікті бағдарламалық жасақтамамен және де осы желінің түйіндері арасындағы байланыс орнатуға мүмкіндік беретін желінің бар болуымен байланысты болды.
Есептеу техникасы мен интернет желісінің қарыштап дамуы бұлтты есептеулерді пайдалануға көптеген мүмкіндіктер берді, бұл есептеу ресурстарының дискретті технологиялардан интернет желісіне немесе ішкі желіге байланысты ортақ орталықтандырылған кластерлерге алмасуын білдіреді. Бұлтты технологиялар қолданбаларға, әдетте, қосымшаны жеке стационарлық компьютерде ендірудің және жүзеге асырудың орнына веб - технологиялар арқылы қол жеткізуге мүмкіндік алды. Сондықтан, бұлтты технологиялар қолданушылар үшін көптеген артықшылықтар береді, себебі олардың қосымшалары мен ақпараттарына әлемнің кез-келген жерінен және кез-келген технологиядан қол жеткізуге болады.
Соңғы осы бірнеше жылда орта мектептерде мобильді технологиялардың білім беруде беделі артып келеді. Орта мектептердегі мобильді технологияны қолданып оқытудың тарихы 2000-шы жылдардың басында, жеке цифрлық көмекшілер сияқты мобильді технологиялар бірінші рет енгізілген кезден басталады. Бірақ, 2000 жылдардың аяғында ғана смартфондар кең көлемде таралып, қол жетімді болды және олардың мобильді технологияны пайдаланып оқыту шамасы зерттеле бастады.
2000 жылдардың басында Жапония мен АҚШ-та мобильді технологияларды білім беру үшін қолданатын алғашқы жобалар пайда болды. Жапонияда білім алушыларға ұялы телефондардағы оқу материалдары мен ресурстарына қол жеткізуге мүмкіндік беретін "Mobile Learning (M-Learning)" жобасы іске қосылды. АҚШ-та білім беру мекемелерінде математиканы оқыту үшін мобильді технологияларды қолданатын "Project K-Nect" сияқты жобалар пайда болды. 
Канадада 2002 жылы екі университетті біріктіретін "MLearning Consortium" мобильді технологияны пайдаланып оқыту консорциумы құрылды – "Seneca College" және "Northern Alberta Institute of Technology", сондай-ақ бірқатар ірі компаниялар. Консорциумның мақсаты - орын мен уақытқа тәуелсіз жаңа оқу ортасын құру.
2004 жылы "CH Laptop per Child" (әр балаға бір ноутбук) бастамасы басталды, бұл жобаның мақсаты ноутбуктардың құнын арзандату және оларды дамушы елдерге оны жан-жақты тарату болды. Бұл бастама сонымен бірге ноутбуктерде және басқа мобильді технологияларда пайдалануға болатын мобильді оқыту қтехнологияларын жасауға әкелді.
Кейінгі жылдары мобильді білім беру кең түрде таралған және қол жетімді болды. Тілдерді, математиканы және басқа пәндерді үйренуге арналған мобильді қосымшалар жасалды. Apple және Google сияқты компаниялар мобильді қосымшаларды әзірлеуге арналған платформаларын ұсынды, бұл әртүрлі салаларда мобильді оқытуды кеңінен пайдплануға мүмкіндік берді.
«Сапалы білім беру және әлеуметтік қамту үшін мобильді оқыту» бағдарламалық құжатында 2010 жылы ЮНЕСКО-ның білім берудегі ақпараттық технологиялар институты жариялаған қазіргі заманғы білім беруші мобильді байланыс қосымшаларының білім алушылар арасында айтарлықтай танымалдылыққа ие екендігіне ерекше назар аударып, оларды білім беруде қолдану жолдарын іздеуі керек білім беру процесін оңтайландыру болып табылады [1]. Соңғы онжылдықтарда білім беруде мобильді технологиялар мен мобильді білім беру ресурстарын қолдану теориясы мен практикасы мәселелері түрлі ғылыми іс-шараларда белсенді талқылануда:
 2005 жылдан бастап Еуропада "мобильді оқыту" Халықаралық конференциясы, ал 2002 жылдан бастап "MLearnCon" Халықаралық конференциясы, Англияда 2007 жылдан бастап "Мобильді оқыту" Халықаралық конференциясы өткізіліп келеді. Mobile Learning Network Project " (MoLeNET – Мобильді оқыту жүйесі), оның мақсаты аттас жобаны жүзеге асыру арқылы мобильді білім беру технологияларын жан-жақты тарату болып табылады, нәтижесінде еліміздің көптеген білім беру мекемелерінде біріктірген бірыңғай мобильді білім беру виртуалды жүйесін құру болды. Осы жоба аясында қатысушылар әртүрлі мобильді байланыс технологияларының дидактикалық мүмкіндіктеріне зерттеулер жүргізеді: смартфондар, mp3 ойнатқыштар, планшеттер, дауыстық технологиялар және т.б. 
Екінші ірі шетелдік жоба – американдық "Mobile Learning Environment Project" жобасы (мобильді оқыту ортасы-The MoLE) мобильді білім беру ресурстарын және оларды қолдану әдістемелерін біріктіретін бірыңғай платформаны пайдалану арқылы әртүрлі пәндерді оқыту процесіне мобильді оқыту технологияларын енгізетін әлемнің 22 елінен қатысушыларды біріктіретін. Еуропалық кеңістікте жүзеге асырылатын және мобильді байланыс технологияларының дидактикалық мүмкіндіктерін және олардың білім алушыларға әсерін зерттейтін "mobile Technologies in Lifelong Learning: best practices" (өмір бойы оқытудағы мобильді технологиялар – MOTILL) жобасының қорытындылары айтарлықтай қызығушылық тудырады. Білім беру процесінде мобильді технологияларды кеңінен пйдалану білім беру саясатының нақты бағытын дайындау қажеттілігін анықтайды. Осыған байланысты бірқатар мемлекеттерде жоғары білім беру орталықтары мен ірі компанияларды біріктіретін Канадалық мобильді оқыту консорциумы – MLearning Consortium сияқты қоғамдық органдар құрылуда, олардың қорытындысы кеңістік пен уақытқа тәуелсіз құрылған мобильді білім беру ортасы болып табылады.
Біздің елімізде педагогикалық процеске мобильді технологияларды талдауға және ендіруге тиісті дұрыс көңіл бөлінбейді. Жергілікті сипаттағы жеке жобалар бар. Мысалы, оқытуда мобильді технологияларды қолдану идеясы А.Н. Барковтың "Мобильді оқыту мектебі" білім беру сайтын құруына негіз болды, онда " Learning Mobile Author "бағдарламалық қамтамасыз ету негізінде жасалған әртүрлі пәндер бойынша білім алушыларға арналған әртүрлі модулитесттер ұсынылады. 
2008 жылы Apple өзінің бірінші iPhone-ды ұсынды, ол мобильді технологиялардың нағыз жетістігі болып табылды. Осы уақытқа дейін мобильді интернет өте атақты танымал болды және дайындаушылар мобильді технологияларда білім беру қолданбаларын жасай бастады.
2008 жылы Америка Құрама Штаттарында "iPod project" атты бірінші марте мобильді технологияны қолданып оқыту жобасы іске қосыла бастады. Бұл жоба арқылы орта мектеп білім алушыларына видеолар және сандық кітаптар сияқты оқу мәліметтермен жүктелген iPod таратылды. Бұл жердегі жобаның мақсаты білім алушыларды тарту және тәуелсіз білім алуды ынталандыру болып табылады. Содан бері орта мектептерде мобильді технологияларды қолданып оқытуды ендіру бойынша көптеген бастамалар көтерілген болатын. Бұл бастамаларға планшеттерді, смартфондарды және басқа мобильді технологияларды, сондай-ақ білім беру қосымшалары мен интернет-ресурстарды қолдануу кіреді. Мобильді технологияларды қолданып оқыту белсенділіктің көтерілуі, жекелендірілген білім беру және икемділікті қоса алғанда, көптеген артықшылықтар беретіні анықталды.Дегенмен, мобильді технологияны пайдаланып оқыту сонымен қатар мұғалімдерді тиімді оқыту қажеттілігі және құрылғыларды дұрыс пайдалана алмау мүмкіндігі сияқты мәселелермен бірге келеді. Осы қиындықтарға қарамастан, мобильді технологияны қолданып оқытудың танымалдығы артып келеді және ол алдағы жылдары орта білім берудің маңызды бөлігіне айналады деп күтілуде.
Мобильді білім берудің бірінші сәтті жобаларының бірі 2011 жылы іске қосылған Duolingo қосымшасы болды. Duolingo қолданушыларға смартфондары мен планшеттерінде шет тілдерін үйренуге мүмкіндік береді. Мобильді қосымша кеңінен қабылданды және қазіргі таңда әлемдегі ең танымал тілдерді оқыту қолданбаларының бірі болып табылады.
Ақпараттық технологиядың қарыштап дамуы есептеу техникасы құралдарын миниатюризациялау жағдайында да көрінеді. Сонымен қатар, бүгінгі заманғы смартфондар есептеу сипаттамаларынан бірден-бір кем түспейді, біраз жыл бұрын шығарылған дербес компьютерлер кейде бұл технологиялардан да асып түседі. Мобильді технологиялардың артықшылықтарына келесі факторлар жатады:
· мобильді технологияларда  әдетте көптеген уақыт бойы автономды жұмыс жасауға мүмкіндік беретін аккумуляторлық батареялар бар, бұлар әсіресе электр қуаты таусылған жағдайда немесе адамның қимылы кезінде маңызды рөл атқарады;
· мобильді технологиялар оңай тез тасымалданатын гаджеттер болып табылады, оларды кез келген уақытта және кез келген жерде қолдануға мүмкіндік береді;
· мобильді технологиялар салыстырмалы түрде арзан және олардың адамдар арасында жан-жақты таралу үрдісі байқалады;
· мобильді технологиялардың базалық конфигурациясында мобильді байланыс операторы арқылы интернет желісіне қосылу мүмкіндігі қарастырылған. 
Жоғарыда келтірілген статистикалық деректерге сүйене отырып, ұялы телефондар, смартфондар, планшеттік компьютерлер адамның цифрлық өмірінің маңызды бөлігіне айналады, сонымен бірге жаңа оқыту технологиясының – мобильді оқытудың туындауына ықпал етеді деген қорытынды жасауға болады. 
Отандық және шетелдік әдебиеттерде "мобильді технологияларды қолданып оқыту" ұғымы түрлі контексттерде кездестіруге болады. Олардың барлығын шартты түрде екі топқа бөліп қарастырылады. Бірінші топтың анықтамалары білім беру құралдарының технологиялық жағына ғана назар аударады. Олар, ең бірінші, бірқатар нормативтік құжаттарда, сондай-ақ мобильді технологиялар мен бағдарламалық жасақтама компанияларының жарнамалық және ақпараттық - анықтамалық ресурстарында беріледі. Екінші топтың анықтамалары тұжырымдаманың екі ажырамас құрамдас бөлігіне назар аударады: 
а) білім беру мақсатында пайдалануға болатын мобильді құралдардың технологиялық қасиеттерінің көрінісі; 
б) мобильді технологиялардың дидактикалық қасиеттері мен әдістемелік мүмкіндіктерінің көрінісі.
De La Cruz E. M., т.б. зерттеушілер  Перудегі білім беру орындарында оқытуды, сондай-ақ техникалық және жеңіл дағдыларды жақсарту үшін мобильді қосымшаны дайындаған болатын. Сонымен қатар, зерттеу процесінде инновацияға ықпал жасайтын дизайнерлік ойлау әдістемесі қолданылды. Бұл зерттеу процесінің арқасында зерттеушілер қолданбаны дайындауға және орналастыруға ғана емес, сонымен бірге қолданушылардың тәжірибесі мен мобильді қосымшаға қызығушылықтарына да назар аударды. Әдістемені дайындау барысында сауалнама деректерді жинау, талдау жасау және 40 білім алушыға арналған мобильді қосымшаны дайындаудың білімге әсері туралы ақпарат алу үшін пайдаланылған. Зерттеудің нәтижесінде мобильді қосымша, әсіресе мемлекеттік білім беру саласында танымал болды [2].
А.Лутфи зерттеуінде Сауд Арабиясындағы король Фейсал университетінің 220 білім алушылары арасында сауалнама жүргізген сандық зерттеу әдісін қолданған болатын. Зерттеу жұмысы сонымен қатар білім алушылардың мобильді оқыту технологияларын пайдалы және пайдалану оңай деп санайтынын көрсетті, бұл олардың оқу тәжірибесіне оң әсер етеді. Зерттеушілер университеттер білім алушыларының оқуын жақсарту үшін, әсіресе әлеуметтік қашықтық кезеңінде, мобильді оқыту технологияларын оқу бағдарламасына қосуы керек деп тұжырымдайды [3].
М.А.Родионов, О.М.Губанова зерттеушілер мобильді қосымшаның информатиканы білім берудегі рөлін, олардың артықшылықтарын және кемшіліктерін талқылады.  Зерттеушілер мобильді қосымшаларды информатиканы білім беруде пайдалы болуы мүмкін деп ойлайды, өйткені олар білім алушыларға материалды барлық кез келген уақытта және кез келген ортада білім алуға мүмкіндік алады, сонымен бірге көптеген оқу мәліметтеріне қол жеткізе алады. Сонымен бірге зерттеушілер информатиканы оқытуда қосымшаларды қолданудың шектеулерін талқылайды [4]. 
А.С.Құттыбай зерттеу жұмысында Kahoot мобильді қосымшасының орта мектепте биологияны оқытуды жақсарту құралы ретіндегі жағдайы зерттелген. Автор зерттеу нәтижелерін ұсынады және қосымшаның білім алушылардың оқу нәтижелерін жақсартуға және олардың белсенділігі арттыруға мүмкіндігі бар деген қорытындыға келеді [5].
Р.У.Альменаева зерттеуінде мобильді технологиялардың білім берудегі рөлі мен қолдану тенденциялары зерттелген, әдістемелік мүмкіндіктері зерттелген. Мобильді технологияларға талдау жасай отырып, биология пәнін оқытуда пайдаланылатын бірнеше қосымшалар ұсынылған [6].
Г.О.Дуйсеева зерттеу жұмысында білім беру процесінде мектеп мaтемaтикaсын oқытудa мoбильді теxнoлoгияны қoлдaнудың әдістемелік жүйесі зерттелген. Білім берудің зaмaнaуи әдістемелік жүйесі құpылысының зaңдылықтapын қapaстыpa oтыpып, білім алушыларға мaтемaтикaны oқытудa мoбильді технологияларды қолдану үшін неғұpлым oңтaйлы бoлaды деген тұжырымға келеді [7].

Қорытынды
Бұл мақаланы жазу барысында мен шетелдік тәжірибелерді қарастыра отырып, өзімізге үйренуге болатын көптеген салалар бар екенін көреміз. Білім беруде мобильді технологияларды белсенді пайдалану білім деңгейін арттырудың және болашақ мамандарды дайындаудың негізгі факторына айналды. Мобильді технологияларды ендірудің артықшылықтары білім берудің қолжетімділігін арттыруды ғана емес, сонымен қатар икемді және жекелендірілген оқытуды қамтиды. Жоғарыда айтылғандарға сүйене отырып, біз мобильді технологияларды білімге интеграциялау қоғамды болашақтың сын-қатерлеріне дайындаудың негізгі элементі екенін көреміз. Инновацияларға үнемі назар аудару, шетелдік әріптестермен тәжірибе алмасу және оқытушыларды заманауи технологияларды тиімді пайдалануға үйрету ХХІ ғасырдың сын-тегеуріндеріне дайын білім беру жүйесін құру жолындағы қажетті қадамдарға айналуда.

